
Ramón Piñeiro López naceu na aldea lucen-
se de Armea, no concello de Láncara, un 31
de maio de 1915, hai agora noventa e catro
anos.
Cando entrou na escola, aos seis anos, xa
seu pai lle ensinara a ler, escribir e a sumar,
restar, multiplicar e dividir.
Á idade de nove anos abandona a súa aldea
natal e vai estudar a Lugo onde fai o bacha-
relato, establecéndose, aos quince, na vila de
Sarria como oficinista dun importante comer-
cio da localidade.
De volta á capital continúa os estudios de ba-
charelato superior ao tempo que participa ac-
tivamente na política galega.
En Santiago de Compostela comeza, despois
de rematada a guerra española, a súa carrei-
ra de Filosofía que continuará en Madrid.
Con trinta e cinco anos, e un grupo de ami-
gos galeguistas, decide fundar, en Vigo, a Edi-
torial Galaxia, sendo el o seu primeiro direc-
tor literario.
A misión desta editorial era a de darlle á lite-
ratura galega o pulo que precisaba para igua-
lala ao resto das literaturas europeas. Nesta
editorial imprimiranse os volumes de Piñeiro
adicados á saudade do pobo galego.
O 25 de novembro de 1967 ingresou na Real
Academia Galega, lendo un discurso sobre o
noso idioma , que foi contestado polo seu ami-
go o doutor Domingo García-Sabell.
Xa no ano 1983, e despois de ser deputado
no Parlamento de Galicia, é elexido Presiden-
te do Consello  da Cultura Galega.
Ramón Piñeiro faleceu na cidade de Santia-
go no ano 1990.
Polo seu activismo cultural e a súa loita pola
cultura e o idioma galego, a Real Academia
adícalle o Día das Letras Galegas do ano
2009.

RAMÓN PIÑEIRO LÓPEZRAMÓN PIÑEIRO LÓPEZRAMÓN PIÑEIRO LÓPEZRAMÓN PIÑEIRO LÓPEZRAMÓN PIÑEIRO LÓPEZ

Casa natal de Ramón Piñeiro no lugar de
Armea, no concello lucense de Láncara

Caricatura de Ramón Piñeiro,
realizada por Xabier Domínguez

Anagrama da Editorial Galaxia

QUE SABES DE RAMÓN PIÑEIRO?QUE SABES DE RAMÓN PIÑEIRO?QUE SABES DE RAMÓN PIÑEIRO?QUE SABES DE RAMÓN PIÑEIRO?QUE SABES DE RAMÓN PIÑEIRO?

Despois de ler a biografía de Ramón Piñeiro xa sabes algo máis deste intelectual galego e
galeguista. Serás quen de averiguar as preguntas que se corresponden con cada unha destas
respostas?

1.-  

Resposta: Ramón Piñeiro López

2.- 

Resposta: En Armea, no concello lucense de Láncara.

3.- 

Resposta: En Sarria, como oficinista dun comercio da localidade.

4.- 

Resposta: En Santiago de Compostela, despois de rematada a Guerra Civil.

5.- 

Resposta: A Editorial Galaxia.

6.- 

Resposta: Á saudade do pobo galego.

7.- 

Resposta: O 25  de novembro de 1967.

8.- 

Resposta: Presidente do Consello da Cultura Galega, no ano 1983.

9.- 

Resposta: No ano 1990 na cidade de Santiago.

Ramón Piñeiro sempre estivo preocupado polo uso, mantemento e difusión do noso idioma, o
galego. Na época que viviu, o galego case non se ensinaba nas escolas, había moi pouquiños
libros de texto e a radio e a televisión usaban maioritariamente o castelán. Sempre defendeu
que Galicia contara cun idioma forte e que estivera presente en todos os lugares: no traballo,
na escola, na rúa, na prensa, na radio, na televisión... que fora un idioma de uso normal, un
idioma europeo.
Saberás que Europa é un dos continentes con menor diversidade lingüística do planeta e aínda
así, podemos contar máis de cincuenta idiomas falados polos europeos e europeas, dende
idiomas tan coñecidos como o ruso, o alemán ou o inglés ata os máis minoritarios como o
mirandés, o aragonés ou o feroés.
Algúns deste idiomas estúdanse nas escolas, teñen literatura e xornais propios; as emisoras
de radio e televisión utilízano... pero outros están ameazados e case non teñen ningún tipo de
apoio ou de recoñecemento oficial.

1.-  Idioma europeo moi falado en Estados Unidos de Norteamérica.
2.- É o idioma oficial do condado de Luxemburgo, falado por 300.000 persoas.
3.- Nese país teñen como un dos seus idiomas o irlandés.
4.- É o idioma europeo máis falado no continente, sobre 120.000.000 de falantes.
5.- É o país onde máis se fala o polonés.
6.- Idioma falado por máis de 2.000.000 de persoas. Ten parecido co portugués, italiano, cas-
telán, francés, catalán, romanés... É o idioma propio de Galicia.
7.- Fálano sobre 8.000.000 de persoas en Europa aínda que en Brasil é falado por moitos
millóns de persoas máis.
8.- É un dos idiomas que se falan en España, pero non é o castelán, nin o catalán, nin o
galego... Fálano sobre 600.000 persoas repartidas entre España e Francia.

Co que sabes sobre os idiomas europeos xa estarás preparado para resolver axeitadamente
este encrucillado. Atréveste?

ENCRUCILLADOENCRUCILLADOENCRUCILLADOENCRUCILLADOENCRUCILLADO

No mundo fálanse moitas, moitas linguas diferentes. Nalgúns países fálase unha soa lingua,
pero o máis normal é que nun mesmo país convivan varias linguas diferentes. Linguas das que
seguramente non oirías falar na túa vida.
Une as linguas do recadro da esquerda cos territorios do recadro da dereita. Non é un traballo
doado. Tes unha pista: podes contar as puntas das estrelas. Coinciden as dos territorios coas
dos idiomas.

Cal das linguas é a que se fala en máis países?  

En que territorios se fala o hebreo? 

Que lingua é a que se fala na India? 

Que lingua é a que se fala en catro países diferentes? 

AS LINGUAS DO MUNDO

INDIA

PAKISTÁN

AFGANISTÁN

URDA

GUARANÍ
BRASIL

BOLIVIA

ARXENTINA

PARAGUAI

HEBREO

PALESTINA

ISRAEL

TERRITORIO

LINGUAS

COMPRENDICHES OS TEXTOS?

E {meu pai} comezou a ensinarme algunha ortografía.
Despois desto ensinoume os números e, pouco a pouco, introduciume nas operacións
de sumar, restar, multiplicar e dividir. Ou sexa, aprendeume a ler, algo de ortografía e
máis  as catro regras. E ao cumprir os seis anos levoume á escola. Deica entón -deica os
seis anos- a miña lingua única fora a galega, así que o choque máis importante que me
produciu a escola foi o cambio de lingua. O escolante, que era de Lugo, falaba en castelán
dentro e fóra da escola e falaba con todo o mundo, mesmo que fosen nenos ou vellos,
homes ou mulleres, labregos ou cregos. Non facía a menor concesión.

O mestre chamábase don Domingo Cabana... Frecuentaba a miña casa...A súa muller
levaba amistade coa miña nai... Eu tiña confianza tanto co mestre como coa súa muller.
Como era natural, eu sempre falaba galego co mestre. E el comigo...
Chegou o primeiro día de escola. Don Domingo sentoume nun banco perto da súa mesa
e deume un silabario no que me cansei de esfollar. Alí estiven quedo, moi atento, obser-
vando o que pasaba. O que máis me chamou a atención foi que don Domingo, na escola,
non se apeaba do castelán. Cando lle preguntou algo a un alumno, este respondeu
cunha castrapada que agora non lembro. A clase estourou nunha gargallada homérica.
A min aquilo magooume e acovardoume. Estiven caladiño coma un rato, sen tan sequera
pestanexar. Cecais polo nerviosismo sentín unhas ganas tremendísimas de mexar. Cada
intre que pasaba sentíame máis apurado. Estaba decidido a pedirlle permiso ao mestre
para saír a mexar. Pero decateime de que non sabía dicir «mexar» en castelán. Facía
mentalmente a tradución de «mexar» e dábame «mejar». Aquilo non me soaba, non
cadraba. Por iso non me atrevín... Tiña un medo arrepiante de dicir unha castrapada e
facer o ridículo...

1.- Que semellanzas atopas nas experiencias dos dous autores galegos no seu primeiro día de
escola?

2.- Que idioma empregaba o mestre? E os alumnos?

3.- Lembras que na actualidade a ti ou a algún coñecido lle pasara algo semellante na
escola?

Ramón Piñeiro

Manuel María

DOUS TEXTOS. DÚAS LEMBRANZAS

4.- Como xa sabes Ramón Piiñeiro foi un gran defensor da lingua e cultura galega. Cres que as
súas vivencias na escola tiveron algo que ver? Por que?

Dividimos a aula en grupos e procuramos información sobre os seguintes apartados que afec-
tan á presenza do idioma galego na vosa escola.

-Cal é o idioma de comunicación oral entre o alumnado?
-E o de comunicación escrita?
-En que idioma se redactan as comunicacións oficias e os avisos do centro?
-Como valorades o idioma galego: moi útil, útil, pouco útil, inútil... Por que?

A terra e a lingua son as dúas raíces máis profundas da comunidade social galega. As que lle
dan conciencia da súa identidade e da súa unidade, tanto para os que vivimos no propio país
como para tantos e tantos que tiveron que abandonalo para vivir en terras alleas  e, moitas
veces, distantes.

1.- Busca e escribe o significado da palabra «identidade».

2.- Cres que a lingua é tan importante para Galicia como di Piñeiro? Por que?

3.- Que outros aspectos forman a nosa identidade de galegos e galegas?

4.- Son moitos os escritores e escritoras que desde sempre defenderon o dereito a usar a
lingua galega. Na páxina seguinte tes o poema dun autor que se fixo chamar «Tío Marcos da
Portela». O seu nome auténtico era Valentín Lamas Carvajal. Naceu en Ourense no ano 1849
e unha das súas obras de máis sona é o «Catecismo do Labrego», onde describe, con moita
retranca, a vida do labrego do século XIX.

Ramón Piñeiro

A LINGUA GALEGAA LINGUA GALEGAA LINGUA GALEGAA LINGUA GALEGAA LINGUA GALEGA

ACTIVIDADES EN GRUPOACTIVIDADES EN GRUPOACTIVIDADES EN GRUPOACTIVIDADES EN GRUPOACTIVIDADES EN GRUPO

Completa cos datos que aparecen no poema o seguinte cadro:

Teñen os pobos a gala

na súa linguaxe falar;

fálase chino na China,

portugués en Portugal,

catalán en Cataluña

e na Alemania alemán;

só os galegos de agora

ata vergoña lles dá

falar a melosa e dóce

fala que falan seus pais.

Algunhas institucións, organismos públicos, sociedades culturais... elaboran pegatinas e car-
teis animando ao uso e normalización do noso idioma. Seguindo o exemplo destes dous car-
teis elabora ti, en folla á parte, unha pegatina ou cartel con slogan para animar a todos os
galegos e galegas a falar e usar a nosa lingua.

«Tío Marcos da Portela»

DEFENDENDO O GALEGODEFENDENDO O GALEGODEFENDENDO O GALEGODEFENDENDO O GALEGODEFENDENDO O GALEGO

INSTITUT
INSTITUT
INSTITUT
INSTITUT
INSTITUTO  LO  LO  LO  LO  LAXE DAXE DAXE DAXE DAXE DAS RODAS RODAS RODAS RODAS RODASASASASAS

CASTEL
CASTEL
CASTEL
CASTELCASTELO DE ALB

OURENSE
OURENSE
OURENSE
OURENSE

O ENSINO... TAMÉNEN GALEGO

CO GCO GCO GCO GCO GALEGO VOAS,
ALEGO VOAS,
ALEGO VOAS,
ALEGO VOAS,
ALEGO VOAS,

O MUO MUO MUO MUO MUNDO É PNDO É PNDO É PNDO É PNDO É PARA TIARA TIARA TIARA TIARA TI

ASOCIACIÓN CULTURAL O ESCORNABOIS

SANTALLA DE LOURENZÁ  LUGO



LETRAS GALEGAS 2009. ACTIVIDADES TERCEIRO CICLO                                                                            8

Ramón Piñeiro adicoulle a Galicia o traballo de toda a súa vida, se ben, nel, como en moitos
intelectuais galegos, a palabra Galicia era fonte de amor ao mesmo tempo que tamén esperta-
ba desencanto ou decepción. Ollade o que escribía de Galicia Ramón Piñeiro:

1.- Que cres que quere indicar Ramón Piñeiro con esta breve reflexión?

2.- Cres que os galegos e galegas podemos vivir sen necesitar nada dos demais?

3.- Escribe feitos ou cousas que se poden conseguir individualmente e cousas que é necesario
conseguir colectivamente.

4.- Poderías escribir a túa propia definición de Galicia? Se queres podes utilizar algunhas das
palabras que figuran no recadro.

«Galicia é un fermoso país habitado por dous millóns e medio de seres humáns,
cada un deles se afana nas súas cousas propias e se desentende das de todos.»

«Lembrando a Castelao»
Ramón Piñeiro

territorio     idioma     habitantes     comunidade     cidadáns     costa
 montañas     país     ríos     pobo     terra     costumes     cultura...

Unha das persoas que marcaría e influiría máis fondamente na vida de Ramón Piñeiro foi
Alfonso Rodríguez Castelao, por iso cando Castelao morreu en 1950, da pluma de Ramón
saíron unhas verbas cheas de emoción e sentimento. Non era para menos, Castelao foi un dos
homes deses que non nacen todos os días: escritor, debuxante, médico, político, humorista...

«...espectáculo conmovedor, un pobo enteiro a chorar diante dun cadavre! conmo-
vedor e abraiante....
...e tamén excepcional, pois a dor colectiva pola morte dun home maniféstase pou-
cas veces na historia de cada pobo. Nin a ciencia do sabio, nin a gloria do artista,
nin a sona do político abondan para producila cando chega a hora da morte. Só
diante da «bondade», xurde a plenitude da adhesión humana... Morreu Castelao e
toda Galicia chora»

Ramón Piñeiro

1.- Intenta completar estes cadros cos nomes que coñezas e arrodea os nomes de aqueles
que cres que teñen a virtude da bondade.

2.- Castelao foi, cecais, un dos persoeiros máis importantes da historia de Galicia pola súa
infatigable defensa do país, pero tamén foi un gran humorista. Poderías imitalo elaborando ti
unha unha viñeta semellante a esta en folla á parte?

ARTISARTISARTISARTISARTISTASTASTASTASTAS POLÍTICOSPOLÍTICOSPOLÍTICOSPOLÍTICOSPOLÍTICOS

NANANANANA MOR MOR MOR MOR MORTE DE CASTELAOTE DE CASTELAOTE DE CASTELAOTE DE CASTELAOTE DE CASTELAO


	PORTADA ACTIVIDADES TERCEIRO CICLO
	ACTIVIDADES TERCEIRO CICLO RAMON PIÑEIROciclo3_pdf

